
Дневни билтени

Во текот на вчерашниот ден (20.08.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 666 возачи. Од нив 45 возила се движеле со брзина над 50 километри
на час повеќе од дозволеното, а седум возила се движеле со дури над 70 километри на
час повеќе од дозволената брзина. Притоа 349 возила ја пречекориле брзината во
населено место, а 317 надвор од населено место.

На 21.08.2023 во 02.20 часот, полициски службеници од СВР Куманово го лишиле од
слобода М.Д.(42) од Куманово. Тој се сомничи дека на 21.08.2023 со употреба на сила
влегол во трговски објект на улица „Доне Божинов“ во Куманово и одзел повеќе
предмети. Одземеното било пронајдено и вратено на сопственикот, а М.Д. бил приведен
во полициска станица. По целосно документирање на случајот против него ќе следува
соодветна пријава.

На 20.08.2023 во 07.15 часот, полициски службеници од СВР Куманово го лишиле од
слобода С.А.(25) од Куманово затоа што кај него биле пронајдени и одземени прашкаста
материја и дробилка. По целосно документирање на случајот против него ќе следува
соодветна пријава.

На 20.08.2023 во 20.30 часот во Полициската станица Аеродром, полициски службеници
го лишиле од слобода Г.К.(20) од с.Орман, скопско, затоа што кај него била пронајдена
и одземена марихуана. По целосно документирање на случајот ќе биде поднесен
соодветен поднесок.

На 19.08.2023 во 15.20 часот, полициски службеници од СВР Куманово го лишиле од
слобода М.И.(31) од Куманово поради постоење основи на сомнение дека истиот ден
извршил кражба од приватен имот во Куманово, при што одзел повеќе предмети. Тој го
признал извршеното кривично дело и бил задржан во полициска станица. Украденото
било одземено и вратено на сопственикот. По целосно документирање на случајот
против него ќе биде поднесена соодветна пријава.

Секторот за внатрешни работи Скопје во текот на вчерашниот ден (20.08.2023)
продолжи со контролите во областа на сообраќајот. На територија на град Скопје
изречени се вкупно 177 мерки, меѓу кои за возење повеќе од дозволената брзина 109
санкции, 14 мерки за возење без возачка дозвола, четири санкции за прекршоци што ги
прават возачите на мотоцикл. Изречени се четири мерки за минување на затворен
сигнал - црвено светло, 13 санкции за управување под дејство на алкохол, четири мерки
за возач почетник...

На 20.08.2023 во периодот од 17.00 до 22.00 часот на подрачје на Секторот за
внатрешни работи Струмица била спроведена контрола за санкционирање на возачи кои
управуваат возила со брзина поголема од дозволената. Притоа, биле констатирани 63
пречекорувања на брзината, од кои 27 на подрачје на Радовиш, 16 на подрачје на
Струмица, 14 на подрачје на Гевгелија и 6 на подрачје на Валандово. Од нив, 40
пречекорувања на брзината биле констатирани надвор од населено место, а 23 во
населено место. Сите констатирани прекршоци биле соодветно санкционирани.

На 20.08.2023 околу 11,40 часот било пријавено дека на ул.„Каменичка“. мотоцикл
„хонда“, управуван од И.К.(20) од Македонска Каменица изгубил контрола и излетал од
коловозот по што И.К. испаднал од моторот, а моторот удрил во патничко моторно
возило „рено лагуна“ со делчевски регистарски ознаки, управувано од С.Д.(47) од
Делчево. Во незгодата со тешки телесни повреди се здобил И.К, кој на пат кон болница
починал. Од страна на лекар од итна медицинска помош констатирана е смрт. Увид на
местото на настанот извршиле Јавен обвинител и екипа од Полициска станица Делчево.
По наредба на Јавен обвинител телото на починатиот е предадено за обдукција.

На 21.08.2023 во 00.00 часот во ОВР Прилеп било пријавено дека на ул. „Борка
Талески“ во Прилеп, патничко моторно возило со непознати регистарски ознаки удрило
во З.С.(53) од Прилеп и го напуштило местото. По несреќата пешакот З.С. бил пренесен
во Градската болница „Борка Талески“ Прилеп каде од лекар му биле констатирани
тешки телесни повреди. Увид на местото на настанот извршила увидна екипа од ОВР-
Прилеп.

На 20.08.2023 во 13.00 часот во СВР Охрид било пријавено дека на магистралниот пат
Кичево – Струга, во близина на с.Ново село, А.А.(41) од Куманово, управувајќи
мотоцикл „сузуки“ со германски национални ознаки, изгубил контрола и излетал од
коловозот. Со тешки телесни повреди се здобил возачот на мопедот, констатирани во
Специјална болница „Св. Еразмо“. Извршен бил увид од увидна екипа на СВР Охрид.

На 20.08.2023 во 19.50 часот во Полициската станица Кисела Вода, А.К.(39) од Скопје
пријавил дека неговиот малолетен син на трим патека во населба „11 Октомври“ бил
каснат од куче скитник.

На 20.08.2023 во 11.00 часот во Полициската станица Гази Баба, А.З.(50) од Скопје
пријавила дека на ул.„Трифун Хаџи Јанев“ била касната од куче скитник.

На 21.08.2023 во 01.00 часот во Полициската станица Аеродром, К.Ц.(28) од Скопје
пријавил дека на бул.„Јане Сандански“ бил каснат од куче скитник.

Денеска (21.08.2023) во 12.35 часот на ул.„Радишанска“ во Скопје, полициски службеници
од Оперативен тим потраги при СВР Скопје ја лишиле од слобода А.Г.(46) од с.Радишани,
скопско. Скопје. Таа била барана по Централна потерница од врз основа на наредба на
Основен кривичен суд Скопје за издржување казна затвор од две години за сторено
кривично дело по член 235 од Киривичниот законик. Лицето ќе биде спроведено во
надлежната казнено – поправна установа за издржување на казната. 

На 20.08.2022 по преземени мерки и активности за бесправна сеча на дрва, полициски
службеници од ОВР Делчево, при контрола во 17.30 часот на патот кај с.Очипала, делчевско,
го затекнале М.П.(66) од Делчево како управува трактор „фергусон“ со делчевски
регистарски ознаки со приколка натоварена со огревни дрва без соодветна документација.
Тракторот, приколката и дрвата биле одземени и предадени на Шумска полиција за
понатамошна постапка. По комплетирање на случајот против М.П. ќе биде поднесен
соодветен поднесок. 

Вчера (20 август) околу 15 часот и 40 минути во СВР Тетово пријавено е дека во тетовската
Клиничка болница без знаци на живот бил донесен Л.Б.(54) од Република Албанија. Според
пријавеното, додека изведувал градежни работи во тетовски Челопек, околу 14 часот и 30
минути врз него се урнала земја во каналoт што го копале. Тој бил извлечен од каналот и
пренесен во приватна ординација во селото за укажување на лекарска помош, по што на пат
за тетовската Клиничка болница починал. Јавен обвинител и екипа од Секторот за
внатрешни работи Тетово извршиле увид и врз телото ќе се врши обдукција. Се расчистува и
документира случајот. 

На 20.08.2023 во 20.00 часот во Полициската станица Струмица било пријавено дека на
крстосница од улиците „Климент Охридски“ и „Братство Единство“ во Струмица, едно лице
управувајќи патничко возило „фолксваген туарег“ со возилото удрило во семафор, по што
возачот на возилото побегнал од местото на настанот. Во моментот на несреќата во возилото
се превезувале 17 лица мигранти од Сирија, од кои 6 малолетници и Н.Б.(45) од село Блаце,
општина Чучер Сандево. Во несреќата со тешки телесни повреди се здобиле сопатникот Н.Б.
и уште едно лице мигрант, констатирани во Медицински центар Струмица, а увид на местото
извршила екипа на Секторот за внатрешни работи Струмица. Се преземаат мерки за
расчистување на случајот.

На 20.08.2023 во периодот од 17.00 до 22.00 часот, полициски службеници на СВР Тетово
спровеле акциска контрола за санкционирање на возачите кои се движат со брзина поголема
од пропишаната. Притоа, биле откриени и санкционирани вкупно 63 пречекорувања на
максимално дозволената брзина (ТЕ-34 и ГВ-29) надвор од населено место. Пет од нив (ТЕ-4
и ГВ-1) биле за над 70 километри на час, 16 (ТЕ-9 и ГВ-7) за 50 до 70 километри на час и
така натаму. Покрај ова, санкционирани се и 22 (ТЕ) возачи кои ја пречекориле
пропишаната брзина во населено место, а откриени биле и 5 други видови прекршоци (ТЕ-4
и ГВ-1). На сите возачи-прекршители изготвени им се законски предвидените поднесоци и ќе
се соочат со парични глоби кои зависно од пречекорувањето се движат од 45 до 400 евра во
денарска противвредност или  ќе им бидат одземени и возачките дозволи од три месеци до
една година. 

На 20.08.2023 на подрачјето на СВР Штип била спроведена акциска контрола на возачи кои
управуваат возила со брзина поголема од пропишаната. За време на контролата биле
констатирани 43 прекршоци, од кои 22 надвор од населено место и 21 во населено место. На
19/20 во времето од 23.00 до 05.00 часот била спроведена акциска контрола на возачи кои
управуваат возила под дејство на алкохол. Притоа биле санкционирани 13 возачи.
Санкционирани биле и 17 други видови на прекршоци, од кои, 10 за управување возило без
возачка дозвола, 2 за возач почетник, 2 за нерегистрирано возило, 1 за некористење
сигурносен појас и 2 за непрописно паркирање. 

Изминатиот викенд 19/20 август од 23 до 5 часот на подрачјето на СВР Тетово спроведена е
акциска контрола во која биле санкционирани 7 возачи (ТЕ-5 и ГВ-2) кои ги управувале
возилата под дејство на алкохол. Сите се исклучени од сообраќај и изготвени им се
поднесоци, додека паричните глоби за овој вид сообраќаен прекршок се движат од 225 до
375 евра во денарска противвредност.

Денеска (21.08.2023) во 02.12 часот во СВР Скопје било пријавено дека на ул.
„Битпазарска“, настанал пожар во деловен објект сопственост на С.М. (37) од Скопје.
Пожарот бил изгаснат од граѓани, а повредени лица нема. Увид на местото бил извршен.
 
На 20.08.2023 во 23.24 часот во СВР Скопје, Д.С.(25) од Скопје пријавил дека во населба
Идризово, во дворот се слушнало експлозија. Полициски службеници од Полициско
одделение Петровец и Единица за интервентна полиција при СВР Скопје излегле на местото,
при што пронашле делови од направа налик на шок-бомба. Повредени лица нема. Се
преземаат мерки за расчистување на случајот. 

На 20.08.2023 во 17.59 часот во ОВР Прилеп, од Општа болница Прилеп било пријавено дека
кај нив со повреди бил донесен Ш.Ф.(54) од с.Дебреште, прилепско. Полициски службеници
извршиле службен разговор со лицето, при што било констатирано дека околу 17.30 часот во
с.Дебреште, при семејна веселба, Ш.Ф. од огнено оружје испукал неколку куршуми во
воздух. Потоа додека се превезувал со патничко моторно возило „фолксваген голф“ со
прилепски регистарски ознаки испукал еден куршум во неговото десно стапало. Увид на
местото бил извршен од екипа од ОВР Прилеп и се преземаат мерки за расчистување на
случајот. 

На 20.08.2023 во 16,30 часот во ОВР Прилеп било пријавено дека на крстосницата од ул.
„Тризла“ со ул.„Петар Ацев“ се случила сообраќајна незгода помеѓу возило „опел“ со
прилепски регистарски ознаки, управувано од М.С. (59) од Прилеп и возило „фолксваген“
сопственост на МВР, а управувано од полициски службеник од ОВР Прилеп. Притоа, со
телесни повреди се здобиле С.Ј., М. Ј., М. Ј. и М.С., констатирани во болницата во Прилеп.
Увид на местото извршила екипа од ОВР Прилеп. 

На 19.08.2023 во СВР Куманово било пријавено дека била пронајдена М.Б.(15) за која
претходно нејзината мајка А.Б.(36) од Куманово пријавила дека се оддалечила од домот. 

На 20.08.2023 во 20.00 часот во Полициската станица Гази Баба, Е.А.(22) од Скопје пријавил
дека на 19.07.2023 околу 21.30 часот пред бензинска пумпа на подрачје на Гази Баба тој и
А.Л.(26) од Скопје биле физички нападнати со остар предмет од С.М.(29) од Скопје. Исто
така, на 20.07.2023 во 00.30 часот Д.А.(54) од Скопје пријавил дека на 19.07.2023 околу
21.30 часот неговиот син Е.А. го известил дека тој и А.Л. биле физички нападнати од С.М. од
Скопје. Како што е пријавено, кога Д.А. пристигнал пред домот на С.М., со кого се
познавале, слушал неколку истрели од огнено оружје, по што заминал. За настанот е
известен Јавен обвинител. Увид на местото на настанот извршила екипа од СВР Скопје. Се
преземаат мерки за расчистување на случајот. 

На 20.08.2023 во 18.37 часот во Полициската станица Драчево било пријавено дека П.Г.(64)
од Скопје забележал заталкано зрно во двор на подрачје на Драчево, каде престојувал. Увид
на местото на настанот извршила екипа од СВР Скопје која го подигнала зрното за
понатамошна постапка. Се преземат мерки за расчистување на случајот.

На 20.08.2023 во 13.10 часот во Полициската станица Драчево, 45-годишен жител на
скопско село пријавил дека бил измамен од едно лице. Според пријавеното, откако на
19.08.2023 објавил на социјална мрежа дека продава трактор, телефонски се слушнал со
едно лице и договориле да го купи тракторот. Како што е пријавено , лицето го зело
тракторот наредниот ден и дал дел од парите, по што бил недостапен и пријавителот се
посомневал дека е измамен. 
Се преземат мерки за расчистување на случајот.

На 20.08.2023 во 17.50 часот во Полициското одделение Петровец, З.А.(38) од с.Средно
Коњари, скопско, пријавил дека околу 17.40 часот во близина на неговиот двор на подрачје
на Петровец едно лице со воздушна пушка го застрелало неговото куче. За настанот бил 
известен Јавен обвинител, а полициски службеници излегле на местото на настанот. Се
преземат мерки за расчистување на случајот. 

Надворешната канцеларија за криминалистички работи Гостивар поднесе кривична пријава
против А.Х.(34) од Дебар поради постоење основи на сомнение за сторено кривично дело
,,загрозување на сигурноста“. Од декември 2022 година до 06.04.2023 година, пријавениот
упатувал закани на женско лице, со која претходно бил во љубовна врска, како и на
нејзиното семејство. 

СВР Битола поднесе кривична пријава против Е.Ј.(34) од Република Албанија, кој е на
издржување на затворска казна во Казнено-поправната установа Затвор Прилеп поради
постоење основи на сомнение за сторено кривично дело ,,неовластено производство и
пуштање во промет на наркотични дроги, психотропни супстанци и прекурсори“. На
11.05.2022 во установата бил извршен претрес во шкафот на пријавениот, при што се
пронајдени марихуана и кокаин.

На 20.08.2023 година од 17 до 22 часот, на подрачјето на СВР Охрид реализирани се
засилени сообраќајни контроли. Притоа, полициските службеници санкционирале 55 возачи
кои, во и надвор од населено место, управувале моторни возила со брзина, поголема од
дозволената (Охрид-22, Струга- 14, Кичево- 07, Дебар- 12). 

СВР Охрид поднесе кривична пријава против С.С.(67) од Скопје, поради постоење основано
сомнение за сторено кривично дело  „ширење на расистички и ксенофобичен материјал по
пат на компјутерски систем“. Таа, по објава поставена на социјалната мрежа Фејсбук,
поставила коментар со кој повикувала на насилство.

 

Извадок на дел од дневни настани 21.08.2023

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

